
                   VICERREITORÍA DE CULTURA E COMUNICACIÓN

                        AULA DE MÚSICA

                       “CINCO SÉCULOS DE MÚSICA EUROPEA”

                       IV CICLO DE CONCERTOS DIDÁCTICOS

                        UNIVERSIDADE DA CORUÑA

                      Igrexa da Venerable Orde Terceira, A Coruña
                         Paraninfo da Reitoría, A Coruña

                        De outubro de 2008 a febreiro de 2009

INTRODUCIÓN

Chegamos á cuarta edición dos Ciclos de Concertos Didácticos, desde aquel primeiro de outono de 2005, adicado á voz humana. A satisfacción por chegarmos aquí non nos fai esquecer que, como todo organismo vivo, o Ciclo debe continuar crecendo e adaptándose ás circunstancias. Neste curso presentamos algunha novidade. De entrada, muda a estrutura, pois os concertos distribuiranse entre outubro e febreiro, a diferenza da concentración temporal de anos anteriores. En segundo lugar, optamos esta vez pola apertura temática, coa ambición de chegar ao maior número de persoas: “Cinco séculos de música europea”, isto é, unha programación que vai do Renacemento ata o século XX.
 
Son cinco concertos e unha conferencia. Teremos un percorrido histórico pola música española para guitarra, un monográfico adicado ao compositor polaco Frederick Chopin e tres concertos de música de cámara para dúo de violín e piano (Mozart, Beethoven, Debussy e Lutoslawski), para trío de violín, violonchelo e piano (Mozart, Beethoven, Rachmaninov e Piazzolla) e para trío ou cuarteto con clarinete (Beethoven, Granados e a nova compositora galega Ermitas García Ríos). Para a conferencia, que garante a aportación didáctica do ciclo, contamos con Rosa María Fernández García, doutora en Musicoloxía e ben coñecida e valorada entre nós polas súas intervencións en anos pasados nos cursos de Ópera Aberta.
Respecto dos intérpretes, a principal novidade é a presentación dun guitarrista chileno de traxectoria internacional, radicado en Cádiz, que inaugurará o IV Ciclo na querida, fermosa e acusticamente amiga Igrexa da Venerable Orde Terceira.
 
Queda só falarmos do público. Nestes anos tivemos unha boa acollida por parte da cidadanía e da crítica local, pero a última palabra está na presenza do estudantado universitario, principal  destinatario deste esforzo. Sabede que a Música sempre vos agarda.
 
Luís Caparrós Esperante

Vicerreitor de Cultura e Comunicación

PROGRAMA XERAL
PRIMEIRO CONCERTO: mércores, 22 de outubro de 2008 ás 20.30 h

“Cinco séculos de música española para guitarra”

INTÉRPRETES: Bernardo García Huidobro, guitarra
LUGAR: Igrexa da Venerable Orde Terceira, A Coruña

SEGUNDO CONCERTO: mércores. 19 de novembro de 2008 ás 20.30 h

“O Romanticismo de Frederick Chopin”

INTÉRPRETES: Rubén Alvar Fernández, piano

LUGAR: Paraninfo da Reitoría, A Coruña

TERCEIRO CONCERTO: mércores, 3 de decembro de 2008 ás 20.30 h

“Tríos con piano do clasicismo ao século XX”

INTÉRPRETES: Trío “Moryatov”
LUGAR: Paraninfo da Reitoría, A Coruña

CONFERENCIA: mércores, 14 de xaneiro de 2009 ás 20.30 h

“O cambio e as transformacións da música até a nosa percepción de hoxendía”

Por conta de Rosa María Fernández García, musicóloga

LUGAR: Paraninfo da Reitoría, A Coruña

CUARTO CONCERTO: mércores, 28 de xaneiro de 2009 ás 20.30 h

“Sonatas e dúos para violín e piano”

INTÉRPRETES: Alicia Permuy, piano e Ludwig Dürichen, violín

LUGAR: Paraninfo da Reitoría, A Coruña

QUINTO CONCERTO: mércores, 18 de febreiro de 2009 ás 20.30 h

“Entre dous séculos: Tríos e Cuartetos con clarinete”

INTÉRPRETES: Cuarteto “Mestura”

LUGAR: Paraninfo da Reitoría, A Coruña

